	Իրավական ակտի հիմնավորումը

	1.
	Անհրաժեշտությունը-

 Իրավական ակտի անհրաժեշտությունը բխում է <Ներքին աուդիտի մասին> Հայաստանի Հանրապետության օրենքի և ՀՀ կառավարության 2011 թվականի օգոստոսի 11-ի  <<Ներքին աուդիտի գործընթացի կազմակերպման, <Ներքին աուդիտի մասին> Հայաստանի Հանրապետության օրենքով նախատեսված լիազոր մարմնի սահմանման և Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ և լրացումներ կատարելու մասին>> N 1233-Ն որոշմամբ սահմանված հավելված 3-ի պահանջներից, որի համաձայն մինչև 2012 թվականի մարտի 1-ը պետական կառավարման մարմիններում պետք է ներդրվի ներքին աուդիտի համակարգը, ինչպես նաև մարզպետարանների կառավարչական գործընթացների, գործառնությունների և տեղեկատվական համակարգերի ռիսկերի գծով հսկողության արդյունավետությունն ու համարժեքությունը, այդ թվում՝ ֆինանսական և գործառնական տեղեկատվության հուսալիությունն ու ամբողջականությունը, ծրագրերի և գործառնությունների արդյունավետությունն ու օգտավետությունը, ակտիվների ապահով պահպանումը, օրենքներին, կանոնակարգերին, ընթացակարգերին և պայմանագրերի դրույթներին համապատասխանությունը գնահատման նպատակով, որոշվեց ՀՀ մարզպետարանների աշխատակազմերում ստեղծել <Ներքին աուդիտի բաժին>:

Հաշվի առնելով վերը նշվածը, անհրաժեշտություն է առաջանում համապատասխան  լրացում կատարելու ՀՀ կառավարության 2002 թվականի սեպտեմբերի 19‑ի «Հայաստանի Հանրապետության Լոռու մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Լոռու մարզպետարանի կանոնադրությունը և աշխատակազմի կառուցվածքը հաստատելու մասին» N 1789-Ն, «Հայաստանի Հանրապետության Կոտայքի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Կոտայքի մարզպետարանի կանոնադրությունը և աշխատակազմի կառուցվածքը հաստատելու մասին» N 1790-Ն, «Հայաստանի Հանրապետության Արարատի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Արարատի մարզպետարանի կանոնադրությունը և աշխատակազմի կառուցվածքը հաստատելու մասին» N 1791-Ն, «Հայաստանի Հանրապետության Շիրակի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Շիրակի մարզպետարանի կանոնադրությունը և աշխատակազմի կառուցվածքը հաստատելու մասին» N 1792-Ն, «Հայաստանի Հանրապետության Արմավիրի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Արմավիրի մարզպետարանի կանոնադրությունը և աշխատակազմի կառուցվածքը հաստատելու մասին» N 1793-Ն, «Հայաստանի Հանրապետության Վայոց ձորի մարզպետարանի աշխատակազմ» պետական կառավարչական հիմնարկ ստեղծելու, Վայոց ձորի մարզպետարանի կանոնադրությունը և աշխատակազմի կառուցվածքը հաստատելու մասին» N 1794-Ն, «Հայաստանի Հանրապետության Սյունիքի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Սյունիքի մարզպետարանի կանոնադրությունը և աշխատակազմի կառուցվածքը հաստատելու մասին» N 1795-Ն, «Հայաստանի Հանրապետության Տավուշի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Տավուշի մարզպետարանի կանոնադրությունը և աշխատակազմի կառուցվածքը հաստատելու մասին» N 1796-Ն, «Հայաստանի Հանրապետության Գեղարքունիքի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Գեղարքունիքի մարզպետարանի կանոնադրությունը և աշխատակազմի կառուցվածքը հաստատելու մասին» N 1797-Ն և «Հայաստանի Հանրապետության Արագածոտնի մարզպետարանի աշխատակազմ» պետական կառավարչական հիմնարկ ստեղծելու, Արագածոտնի մարզպետարանի կանոնադրությունը և աշխատակազմի կառուցվածքը հաստատելու մասին» N 1808-Ն որոշումների մեջ, որի արդյունքում կառուցվածքային ստորաբաժանումների թվաքանակը ավելանում է ներքին աուդիտի բաժնով: Որոշմամբ նախատեսվում է ստորաբաժանման աշխատակիցների թվաքանակը սահմանել 5 քանի որ ենթադրվում է որ վերջիններ աուդիտ պետք է իրականացնեն ինչպես մարզպետարանի աշխատակազմում, այնպես էլ մարզային ենթակայության ՊՈԱԿ-ներում և ՓԲԸ-ներում, որոնք հիմնականում դպրոցները և հիվանդանոցներն են: Ստորաբաժանման աշխատավարձի ֆոնդը նախատեսում է ձևավորել առողջապահական հիմնարկներում առկա վերստուգիչներին հատկացվող միջոցներից, այդ նպատակով շահագրգիռ մարմինների մասնակցությամբ ՀՀ ֆինանսների նախարարությունում տեղի է ունեցել քննարկում, որի արդյունքում ձևավորվել է խնդրի լուծման մոտեցումներ: 

	2.
	Ընթացիկ իրավիճակը և խնդիրները-

 Խնդիրը` ՀՀ մարզպետարանների աշխատակազմերում կատարել կառուցվածքային փոփոխություններ, որի արդյունքում ավելի արդյունավետ կդառնա մարզպետարանների առջև դրված խնդիրների և նպատակների իրականացումը:



	3.
	Տվյալ բնագավառում իրականացվող քաղաքականություն- իրավական ակտի ընդունմամբ տվյալ բնագավառում սկզբունքային փոփոխություններ չեն սպասվում

	4.
	Կարգավորման նպատակը  և բնույթը- ՀՀ կառավարության որոշման ընդունումը կապահովի ՀՀ օրենսդրությամբ և ՀՀ մարզպետարանների կանոնադրությամբ մարզպետարանների առջև դրված նպատակների և խնդիրների իրականացման արդյունավետությունը: 



	5.
	Նախագծի մշակման գործընթացում ներգրավված ինստիտուտները և անձինք- Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը-
 Որոշման ընդունումը կապահովի ՀՀ մարզպետարանների աշխատակազմերում  <Ներքին աուդիտի մասին>  ՀՀ օրենքի պահանջի ներդրումը և ՀՀ կառավարության հանձնարարականի կատարումը:


	Տեղեկանք հասարակության մասնակցության մասին



	1.
	հասարակությանը նախագծի մասին իրազեկումը- նախագծի քննարկմանը հասարակութունը չի ներգրավվել, քանզի այն լայն հասարակական շահերի խնդիրներ չի շոշափում


	Տեղեկանք նախագծի կապակցությամբ ՀՀ պետական բյուջեում սպասվելիք ֆինանսական միջոցների անհրաժեշտության մասին



	1.
	Նախագծի ընդունումը ՀՀ պետական բյուջեում ֆինանսական միջոցների անհրաժեշտություն չի առաջացնում, քանի որ հաստիքային միավորների ավելացում չի նախատեսվում:


